
He ʻIke Lihi no ka Hōʻike Āpau

Kulekele Pekelala no ka
Hoʻoholomua ʻana i ke
Kaulike o ke Olakino no Ko
nā Lāhui Like ʻOle a me nā
Nāki

Kahua Hope

ʻO ke olakino, ʻaʻole ia ʻo ka maikaʻi o
ke kino a me ka noʻonoʻo wale nō—ʻo
ia ka maikaʻi o ka launa ʻana me ke
kanaka, ka maikaʻi o ke kālā, a me nā
mea ʻē aʻe a pau e pono ai ke ola o
kākou kānaka.
Hiki iā nā kulekele pekelala āpau ke
hoʻololi i ke olakino maikaʻi o ka
lehulehu.
Aia nā hōʻailona pololei a kūpono i
loko o ke kumu kaiāulu.
ʻO ke kaulike o ke olakino ke kahua o
nā kulekele pekelala.
No ka hoʻoholomua ʻana i ke kaulike
o ke olakino, he mea pono nā loli.

E Hōʻike I Nā Kahua Hana Nui

Ma ʻAmelika Hui Pū , he hiki iā ka mea  e nanea i ke ola loa i ko
lākou lāhui a me ka hiki a hiki ʻole paha ke hālāwai me ke
kauka, ke hoʻonaʻauao ʻia, ke hana, a pēlā aku. No ka loaʻa ʻana
mai o ke kaulike o ke olakino—ʻo ia hoʻi ke kūlana e hiki ai i nā
kānaka āpau loa ke ola me ka maikaʻi o ke kino a me ka
noʻonoʻo, a ʻaʻole i ʻākeʻakeʻa ʻia ma muli wale nō o ko lākou
lāhui a kūlana paha—koi ʻia ka paio mau ʻana no ka pono. ʻO ka
paio ʻana no ke kaulike o ke olakino ka hua o ka hana a ke
kaiāulu a me nā papahana o nā mokuʻāina, akā koi ʻia a
hoʻolako ʻia e ke aupuni pekelala. 

I ka wā ola nā kanaka, ola nā
kaiāulu a me ka lāhui holoʻokoʻa.

Ua hoʻākoakoa Nā Kula Aupuni i kōmike o nā
loea e (1) nānā pono i nā kulekele pekelala
nāna e hoʻokaʻawale a hoʻopilikia hoʻi i ke
olakino o ko nā lāhui ʻē aʻe a e (2) ʻike
maopopo i nā ala kūpono e hoʻololi ai i nā
kulekele i holomua ke kaulike o ke olakino o ko
nā lāhui ʻā aʻe. 

He nui nā kulekele pekelala e hiki ke kōkua a
hōʻino paha i ke kaulike o ke olakino o ko nā
lāhui ʻē aʻe. No laila, kūkākūkā ka palapala ʻike
lihi i kapa ʻia ʻo Kulekele Pekelala no ka
Hoʻoholomua ʻana i ke Kaulike o ke Olakino no
Ko nā Lāhui Like ʻOle a me nā Nāki i nā
kulekele i pili i nā kumu o ke olakino i loko o
ʻelima mokuna. Aia i loko o ka nui o nā hopena
o kēia mau mokuna nā mea hoʻohālike o nā
kumuhana nāna e paipai i nā manaʻo o ka
hōʻike. 

Hana



Hana 1: E Alu Like nā Māhele o ke Aupuni
Pekelala
Nui a ʻano pōhihihi ke aupuni pekelala, a i kekahi
manawa, ʻaʻole like nā mea nui o kona mau
māhele āpau. He mea nui nā alakaʻi no ka
hoʻokuluma ʻana i ke kaulike o ke olakino i loko o
ke aupuni pekelala, pēlā pū nō me ka hoʻokumu
ʻana i mahele nāna e mālama i ia mau hana. Hiki
paha i kekahi hōʻoia kaulike no nā kulekele
kahiko a hou hoʻi ke sila paʻa i ka hoʻomalele
kūpono ʻia ʻana o nā kumuwaiwai. A eia hou, inā
paha e hana ʻia he kaleka helu ʻai kaulike no nā
kulekele pekelala e hāpai ʻia ana, a laila he kōkua
ia i ka poʻe nāna e hana i nā kulekele i maopopo
pono iā lākou ia mau mea.

Hana 2: E Hoʻomakakoho, Pūlama, a Hoʻolohe
i ka Leo o ke Kaiāulu i Loko o ka Hana o ke
Aupuni
Na nā kaiāulu e koho i ke ʻano e mālama ʻia ai nā
kānāwai, nā lula, nā papahana, a me nā kulekele
nāna e hoʻopilikia a kōkua paha iā lākou. E
hoʻomakakoho pono ke aupuni pekelala i nā leo o
nā kaiāulu ke hoʻololi a haku paha lākou i nā
kulekele nāna e hoʻoholomua i ke kaulike o ke
olakino, a e noi ka ʻAhaʻōlelo i palapala hōʻike no
ka hoʻomalu ʻia ʻana o nā papa alakaʻi kaiāulu a
me ke ʻano e hoʻoikaika ʻia ai lākou. 

Hana 3: E Hōʻoiaʻiʻo i ka Pololei o ka
Hōʻuluʻulu ʻana a me ka Hōʻike ʻana i ka ʻIke
ʻO ka hōʻuluʻulu ʻana i ka ʻike hohonu, he mahele
nui ia o ke kaulike, ʻaʻole ia he mahele o ka
hoʻoholomua ʻana i ke kaulike o ke olakino wale
nō. ʻO ka nele i kekahi ʻike; ʻo ka hōʻuluʻulu ʻana i
ka ʻike me ka manaʻo ʻole aku i ka hoʻoluhi ʻana i
ko ke kaiāulu; a ʻo ke kaʻana like ʻana i ka ʻike
hape a pololei ʻole no ko nā lāhui ʻē aʻe, a me nā
kaiāulu nāki, he mau hōʻailona kēia o ko ke 

aupuni pekelala mākaukau ʻole e hoʻomaopopo,
hoʻēmi, a hoʻopau i nā kaulike ʻole o ke olakino
ma waena o ia mau poʻe. No laila, e kōkua ke
aupuni pekelala ma ka hōʻuluʻulu ʻana i ka ʻike
kaulike no nā lāhui iki a me ka ʻike no nā ʻano
nāki like ʻole o ka ʻāina. E haku a hoʻohana ke
aupuni pekelala i mau ana no nā kaulike ʻole o ke
olakino, pēlā pū nō me nā ana akeakamai o ka
hoʻokae ʻili a lāhui. 

Hana 4: E Hoʻoikaika i ke Kuleana o ke Aupuni
Pekelala, ka Mālama ʻana, nā Lako, a me ke
Kākoʻo ʻana i ke Aupuni Nāna E Hoʻoholomua
i ke Olakino Maikaʻi no nā Kānaka A Pau
Ma muli o ko nā mokuʻāina hiki ke mālama i nā
kulekele pekelala e like me ko lākou makemake,
ua holomua nō ia mau mea. Akā, ʻo ia nō hoʻi ke
kumu e mālama pono ʻole ʻia nei kekahi o ia mau
mea a me ka hoʻohaʻahaʻa mau ʻana i ko nā lāhui
e manaʻo ʻia nei he poʻe haʻahaʻa wale nō lākou.
No laila, e hōʻoiaʻiʻo ke aupuni pekelala i ka
mālama pono ʻia ʻana o nā kulekele pekelala a
me ka hiki ke huli i nā papahana pekelala. ʻO ia
hoʻi ke kōkua ʻana i nā kānaka kūpono e huli i nā
mea pono, a me ke kau ʻana i nā loina e ʻike ʻia ai
he kuleana nui ia hana. 

He Mau Manaʻo

He Mau Manaʻo no nā ʻIlikini a me nā
ʻŌiwi o ʻAleka

Ua nānā pono ke kōmike i nā mea i pili i nā ʻIlikini
a me nā ʻōiwi o ʻĀlaka, ʻoiai he mau pilikia
kāʻokoʻa ko lākou a ʻoi aku nō hoʻi ka ʻino o ko
lākou olakino ma mua o ko nā lāhui ʻē aʻe. E
hoʻokiʻekiʻe ke aupuni pekelala i ke Kuhina o ke
Olakino o nā ʻIlikini a lilo ʻo ia i Hope Kākau
ʻŌlelo, e ʻāpono ʻia ka hoʻolakolako ʻana i ka
ʻOihana Olakino o nā ʻIlikini i kū nō i nā papahana
olakino ʻē aʻe, a e hoʻokumu hou ʻia ke Kōmike
Kuleana ʻIlikini i loko o ka Hale o nā Luna
Makaʻāinana.

E ʻike i ka palapala hōʻike holoʻokoʻa ma
www.nationalacademies.org/health-equity-policies.

